
МНЕМАНІЧНЫ 

Такі, як ты, ды не такі, 
А пустазвоны-мастакі. 
(А.Лойка. «...I мне наканаваны бой») 

В.П.Рагойша. 

МНЕМАНІЧНЫ ВЕРШ, вершава-
ны твор практычнага, павучальнага 
ці рэкламнага характару, які садзей-
нічае хуткаму запамінанню пэўнай 
інфармацыі. Пашыраны ў разнас-
тайных жанрах дзіцячага фаяьклору 
(лічыякі, дражнілкі, заклікі, прыгаво-
ры). У бел. паэзіі сустракаецца рэдка, 
пераважна ў парадыйных творах. 

МОВА, 1) сістэма фанетычных, лек-
січных і граматычных сродкаў, якая 
служыць для выражэння думак, па-
чуццяў і волевыяўлення чалавека і 
наладжвання зносін паміж людзьмі. 
Як сістэма ўяўляе сабой сукупнасць 
моўных адзінак, якія спалучаюцца 
паміж сабой па пэўных правілах. Ад-
розніваюць фанетычны, лексічны, 
фразеалагічны і граматычны ўзроў-
ні М. Як сац. з'ява М. выконвае шэ-
раг функцый, асн. з якіх з'яўляец-
ца камунікатыўная — з дапамогай 
М. чалавек абменьваецца інфарма-
цыяй з інш. людзьмі, прымушае іх 
да дзеяння. Праз М. ўстанаўліваюц-
ца кантакты (фатычная функцыя), 
атрымліваюцца новыя веды аб рэ-
чаіснасці (кагнітыўная функцыя), 
задавальняюцца эстэтычныя патрэ-
бы (эстэтычная функцыя). М. дапа-
магае выявіць свае адносіны да лю-
дзей і з'яў рэчаіснасці (экспрэсіўная 
функцыя), захоўваць і перадаваць 
веды (акумулятыўная функцыя), вы-
ражаць сваю волю (валюнтатыўная 
функцыя) і інш. Адрозніваюць не-
калькі форм існавання М.: М. на-
роднасці ці нацыі (напр., ням. М., 
англ. М.), дыялект (напр., паўд.-зах. 
і паўн.-ўсх. дыялекты бел. М.), гавор-
ка (напр., мінска-маладзечанскія га-
воркі, брэсцка-пінскія гаворкі), і ды-
ялект — сукупнасць характарыстык 
М. аднаго чалавека (напр., М. У.Ка-
раткевіча, А.Сыса). Дыялектнай М. 
супрацьпастаўляецца літ. — вышэй-
шая форма існавання М., якая ха-
рактарызуецца нарматыўнасцю і на-
яўнасню функцыянальных стыляў. 

Акрамя натуральных М., існуюць 
штучныя моўныя сістэмы, якія ство-
раны чалавекам і выконваюць асоб-
ныя функцыі мовы ці замяняюць 
яе. Найб. вядомымі з іх з'яўляюцца 
эсперанта, інтэрлінгва, валапюк, а 
таксама азбукі Морзэ і Брайля, се-
мафорная азбука. 2) Тэрмін для абаз-
начэння знакавых сістэм, якія не 
ўключаюць моўных адзінак (сукуп-
наць рухаў і гукаў для абмену ін-
фармацыяй; сістэма знакаў, якія 
выкарыстоўваюцца для працы чала-
века з камп'ютарнай тэхнікай (напр. 
М. Паскаль, Модула, Алгол) і інш. 

С.У.Шахоўская. 

МОВА МАСТАЦКАЙ ЛІТАРАТУРЫ, 
моўная сістэма, якая грунтуецца на 
нац. літаратурнай мове і найб. поў-
на выяўляе яе творчыя магчымасці 
ў слоўна-вобразным адлюстраван-
ні рэчаіснасці; першаэлемент маст. 
твораў. Мае пэўную адметнасць у за-
лежнасці ад таго, у якіх відах л-ры 
выкарыстоўваецца (гл. Вершаваная 
мова, Драматургія), свае спецыфіч-
ныя функцыі, спосабы выражэння, 
служыць сродкам перадачы думак і 
пачуццяў пісьменнікаў і матэрыя-
лам, з якога ствараюцца маст. воб-
разы, сюжэт, кампазіцыя. М.м.л. 
ўключае фанетыка-марфалагічныя, 
лексіка-фразеалагічныя сродкі і сін-
таксічна-стыліст. асаблівасці пабу-
довы сказаў, якія вызначаюць мане-
ру пісьменніка, яго стыль. Асаблівае 
месца ў М.м.л. ў параўнанні з літ. 
займаюць стылі мовы і яе функцыя-
нальныя разнавіднасці. У маст. тво-
рах могуць ужывацца элементы ўсіх 
стыляў (мастацкі стыль, афіцый-
на-дзелавы, публіцыст. і інш.), фун-
кцыянальных разнавіднасцей (гу-
тарковая мова, устарэлыя словы. 
неалагізмы і інш.), а таксама ры-
сы ненармаванай, некадыфікаванай 
сферы мовы. Побач з выкарыстан-
нем неліт. мовы (у асн. у сферы лек-
сікі і словаўтварэння) М.м.л. вылуча-
ецца і строгай нарматыўнасцю, якая 
патрабуе высокай дакладнасці, дас-
каналага адбору слова, высокай пісь-
меннасці. У кантэксце маст. твора 

літ. і ненармаваная мовы выконва-
юць функцыю эстэтычнага ўздзеян-
ня, выступаюць сродкамі стварэння 
вобразаў, з'яўляюцца поліфункцыя-
нальнымі. Спалучэнне канкрэтнас-
ці і поліфункцыянальнасці моўных 
сродкаў, сінтаксічнай і стыліст. ар-
ганізацыі маст. тэксту, дакладнасці і 
выразнасці вобразаў дае магчымасць 
майстрам слова ствараць непаўтор-
ныя па сіле эстэтычнага ўздзеян-
ня на чытача творы. Карыстаючы-
ся звычайнымі, але мэтанакіравана 
падабранымі і скамбінаванымі ў ад-
паведнасці з маст. задумай словамі, 
якія ў «творчым кантэксце» выкон-
ваюць эстэтычную функцыю, пісь-
меннік нібы зачароўвае чытача, пе-
раносіць яго ў прыдуманы свет як у 
рэальны. У гэтай сувязі кожнае сло-
ва ў маст. творы вобразнае і адзіна 
магчымае, семантычна і стылістычна 
значнае, унутрана апраўданае і цес-
на звязанае з кампазіцыяй. М.м.л. -
паняцце гістарычнае. УтворахСімя-
она Полацкага, папіт. сатыры 17 ст., 
п'есах В.Дуніна-Марцінкевіча, паэ-
зіі і прозе Я.Купалы, Я.Коласа і інш. 
яна значна адрозніваецца паводле 
складу і семантыкі лексічных срод-
каў, характару пабудовы сказаў і сло-
вазлучэнняў ад мовы сучаснай маст. 
л-ры, таму што складалася лераваж-
на на базе жывых нар. гаворак. Вял. 
роля ў развіцці, узбагачэнні і ўнар-
маванні М.м.л. належыць майстрам 
маст. слова Я.Купалу, Я.Коласу, Цёт-
цы, М.Багдановічу, З.Бядулю, М.Га-
рэцкаму, У.Дубоўку, Ц.Гартнаму, 
К.Чорнаму, К.Крапіве, Ф.Янкоўска-
му, У.Караткевічу, Н.Гілевічу, Р.Бара-
дуліну, Л.Дайнеку і інш. 

Літ.: Р а г о й ш а В.П. Тэорыя літа-
ратуры ў тэрмінах. Мінск, 2001; Тычко 
Г.К. Асновы літаратурна-мастацкай твор-
часці. Мінск, 2005. 

Т.У.Люковіч. 

МОВА МІЖНАЦЫЯНАЛЬНЫХ 
ЗНОСІН, мова, якая выкарыстоўва-
ецца народамі шматнац. дзяржавы 
для ўзаемных зносін. Напр., М.м.з. 
з'яўляецца рус. мова ў Расіі, грэч. 
мова ў Албаніі, Балгарыі і Румыніі, 

МОВАЗНАУСТВА 

англ. мова ў ЗША. У адрозненне ад 
міжнар. мовы выкарыстоўваецца ў 
межах адной дзяржавы. Напр., уз-
бекскую мову выкарыстоўваюць ка-
ракалпакі, таджыкі, татары і некато-
рыя інш. народы, якія пражываюць 
на спрадвечнай тэр. рассялення уз-
бекаў; якуцкая з'яўляецца мовай 
зносін для эвенкаў, эвэн, юкагіраў і 
асобных груп старажылаў, якія пра-
жываюць ва ўсх. і паўд. раёнах Сі-
біры. Да М.м.з. адносяцца піджы-
ны, крэольскія мовы, лінгва франка. 
Пасля распаду СССР рус. мова, якая 
з'яўлялася М.м.з., у Беларусі атры-
мала статус другой дзяржаўнай. 

Д. В.Дзятко. 

МбВА НАРОДНАСЦІ, тып М О В Ы , 

які характарызуецца па сваёй сувя-
| зі з этнічнай супольнасцю як пра-

іжкавая стадыя развіцця мовы па-
між мовай племені і нац. мовай. У 

ацэсе ўтварэння народнасці мо-
аднаго з некалькіх плямёнаў, якія 
іажывалі на сумежнай тэр., стана-

вілася агульнай для ўсіх, а інш. мо-
вы пераўтвараліся ў яе дыялекты або 
інікалі. Мова бел. народнасці пачала 
фарміравацца ў 13 ст. на аснове ды-
ялектаў агульнаўсх.-слав. мовы, што 

[развіліся з гаворак усх.-слав. плямё-
[наў (дрыгавічоў, зах. крывічоў, радзі-
мічаў). У 14—15 ст. сфарміравалася 

Істарабел. літ. мова (вышэйшая фор-
ма М.н.). Яна развівалася пад уплы-
вам гаворак, на аснове якіх пазней 

[утварыліся сучасныя бел. дыялекты, 
іфункцыянавала да 18 ст. Пасля за-
няпаду старабел. пісьменнасці, вык-
ліканага ўзмацненнем на бел. землях 
спачатку паланізацыі, а потым — ру-
ііфікацыі, мова бел. народнасці іс-
навала пераважна ў вусна-гутарко-
вай форме да ўтварэння на яе аснове 
нац. бел. мовы. 

С. У. Шахоўская. 

| МОВА ПІСЬМЁННІКА, сістэма па-
істацку асэнсаваных агульнаўжы-
ьных і індывід. моўных сродкаў, 

якая служыць для выражэння ідэй, 
ак, пачуццяў пісьменніка ў маст. 

I і публіцыст. творах. Асн. элемен-

там М.п. з'яўляецца слова — слоў-
нік пісьменніка (гл. Слоўнік мовы 
пісьменніка). Расшырэнне і ўдаска-
наленне слоўніка — адна з умоў дак-
ладнага, індывідуальна непаўторна-
га адлюстравання з'яў рэчаіснасці. 
Багацце М.п. характаразуецца коль-
касцю слоў, глыбінёй і разнастай-
насцю індывід. аўтарскага выкарыс-
тання іх спалучальных магчымасцей, 
сэнсавых адцэнняў, гукапісных і вы-
яўл. сродкаў, якія дае нац. мова для 
стварэння маст. вобразаў. Індыві-
дуальнасць М.п., яе адметнасць — 
спосабы эстэтычнага асваення мо-
вы, выкарьгстанне яе стыляў, лексікі, 
вобразных сродкаў. Мяжа паміж сло-
вамі як моўнымі адзінкамі ва ўлас-
ным сэнсе і словамі М.п. ў галіне 
пісьменніцкага ўжывання вельмі ру-
хомая. Пры вылучэнні пераносных 
значэнняў, адценняў слоў у творах 
таго ці інш. пісьменніка тлумачацца 
стыліст. асаблівасці яго маст. словаў-
жывання, апісваюцца факты літ. мо-
вы, яе лексікі, адлюстравання і вы-
карыстання ў маст. творах. У гэтым 
сэнсе можна гаварыць аб тым, што 
пісьменнік прадстаўляе мову свай-
го часу. Аднак шматлікія сэнсавыя 
ўскладненні, каламбурныя і знарок 
супярэчлівыя адценні, якія атрым-
лівае слова ў кампазіцыі маст. тво-
ра, пераносныя ўжыванні, выкарыс-
танне фразеалагічных злучэнняў і 
інш. індывідуалізуюць мову кожна-
га пісьменніка. Поўнасцю індывід., 
непаўторным элементам М.п. выс-
тупае сістэма вобразных сродкаў. Па-
няцце «М.п.» ўключае і сінтаксічна-
стыліст. асаблівасці пабудовы сказаў, 
якія вызначаюць манеру пісьменні-
ка, яго аўтарскі стыль. Сінтаксічная 
і рытмічная пабудова маст. тэксту на-
бывае ў М.п. функцыі маст. сродкаў. 
Спалучэнне поліфункцыянальнасці 
і канкрэтнасці моўных сродкаў пісь-
менніка, дакладнасці і адчувальнасці 
вобразаў, сінтаксічнай і стыліст. арга-
нізацыі маст. тэксту дае магчымасць 
майстрам слова ствараць непаўтор-
ныя па сіле эстэтычнага ўздзеяння 
на чытача маст. творы. 

МОВАЗНАУСТВА, л і н г в і с т ы к а, 
навука, якая вывучае мовы, што іс-
навалі ў мінулым, існуюць цяпер і, 
магчыма, узнікнуць у будучым. Да 
першых даследаванняў у рэчышчы 
М. можна аднесці даследаванні гра-
матычных структур шумерскай мо-
вы ў Месапатаміі. Першапачаткова 
М. было толькі апісальным. Тэарэт. 
М. ўзнікла ў 5 ст. да н.э. ў Стараж. 
Індыі, калі Паніні распрацаваў пер-
шую ў свеце граматыку санскрыту, 
каб апісаць фаналогію і граматыку 
свяшчэнных тэкстаў. У М. вылуча-
юць лінгвістыку мовы (разглядае мо-
ву як код, сістэму аб'ектыўна іс-
нуючых сац. замацаваных знакаў і 
правіл, іх ужыванне і спалучаль-
насць) і лінгвістыку маўлення (вы-
вучае працэсы маўлення і разумен-
ня, якія праходзяць у часе, а таксама 
вынікі — маўленчыя творы). Для М. 
характэрна выкарыстанне метаду эк-
сперымента, які ўключае назіранне 
за паводзінамі носьбітаў жывых га-
ворак. Эксперымент., у т.л. палявое, 
М. прадугледжвае працу з носьбітамі 
тых гаворак, якімі лінгвіст не вало-
дае. Спосабы фіксацыі з'яў М. (вы-
карыстанне прыбораў, у т.л. гуказа-
пісвальнай тэхнікі) даследуе інструм. 
М. Вывучэннем і аднаўленнем па-
рушаных моўных навыкаў маўлен-
ня займаецца нейралінгвістыка. Ся-
род інш. шляхоў здабывання моўных 
дадзеных — аперыраванне філал. ме-
тадамі, збіранне матэрыялаў «мёр-
твых» пісьмовых моў і ўзаемадзеянне 
з філалогіяй, якая вывучае пісьмо-
выя помнікі ў іх культ.-гіст. сувязях. 
Тэарэт. М., якое даследуе моўныя за-
коны і фармулюе іх у выглядзе тэо-
рый, бывае дэскрыптыўнае (апіс-
вае рэальную гаворку) і нарматыўнае 
(прэскрыптыўнае, прадпісальнае). У 
практыцы выкладання М. падзяля-
ецца на агульнае і прыватнае, тэарэт. 
і прыкладное, апісальнае (сінхра-
нічнае) і гіст. (дыяхранічнае), супас-
таўляльнае і тыпалагічнае. Агульнае 
М. вывучае ўніверсальныя асаблівас-
ці і заканамернасці мовы, характэр-
ныя для ўсіх або большасці моў свету, 

